
L-irkupru wara l-pandemija, il-valuri demokratici, l-ispazju ¢iviku, il-liberta tal-midja, id-diversita u d-demokrazija liberali
huma kollha taht pressjoni fuq iz-zewg nahat tal-fruntieri tal-UE, u dawn iddeterjoraw mill-bidu tal-gwerra fuq art Ewropea:
inqas minn 50 % tal-popolazzjoni tad-dinja tghix f'sistema demokratika.

Hekk kif id-dinja qed tkompli tixhed il-gwerra atroci fl-Ukrajna u l-konsegwenzi umanitarji, so¢jali u ekonomici devastanti
taghha, il-KESE qed iniedi sejha biex jissahhu d-demokrazija u l-valuri demokratici.

II-mobilizzazzjoni straordinarja tal-organizzazzjonijiet tas-so¢jeta Civili tal-UE li joffru assistenza umanitarja, logistika
u medika lill-poplu Ukren uriet ukoll l-importanza ta’ so¢jeta civili konnessa tajjeb, effi¢jenti u vibranti. Lil hinn
mill-Ukrajna, qed naraw ukoll movimenti fil-livell lokali li qed jiggieldu ghad-demokrazija fl-Iran, il-Belarussja u I-Moldova.
It-tishih taghhom isahhah id-demokraziji.

Issa huwa aktar importanti minn qatt qabel li ninvestu biex id-demokraziji jsiru aktar reziljenti u aktar kapaci

jissalvagwardjaw id-drittijiet fundamentali taghna, nibnu paci u stabbilta fit-tul u fl-ahhar mill-ahhar inwasslu l-prosperita
ghal kulhadd.

Mhemmx dubju li ghandna nimpenjaw ruhna friflessjoni kongunta dwar approcci godda ghat-tishih tal-istrutturi
ghad-demokrazija partecipattiva. Socjeta ¢ivili b’sahhitha, indipendenti u diversa hija aktar importanti minn qatt qabel
bhala ingredjent ewlieni biex jigu zgurati ¢ittadinanza attiva u demokrazija reziljenti li tista’ tissalvagwardja l-istat tad-dritt,
id-drittijiet fundamentali, il-liberta tal-espressjoni u l-integrita tal-istil ta’ hajja demokratiku taghna. Id-demokrazija fI-UE
hija intrinsikament u irrevokabbilment marbuta mal-kuncetti tal-ugwaljanza, il-gustizzja, ir-rispett ghad-drittijiet
tal-bniedem u n-nondiskriminazzjoni, kif stipulat fl-Artikolu 2 tat-TUE.

Fi zminijiet ta’ bidla u sfidi kumplessi, id-demokrazija deliberattiva/partecipattiva tista’ tkun parti minn stampa akbar
tal-bidla sistemika li hija mehtiega. Hemm hafna ezempiji i, jekk jigu implimentati b'mod effettiv, jistghu jippermettu lil
dawk li jfasslu I-politika jichdu decizjonijiet ibsin dwar il-problemi l-aktar difficli tal-politika pubblika u jsahhu I-fidu¢ja bejn
ic-cittadini u l-gvern. Il-prerekwizit huwa li jigi ggarantit li din tqis id-diversita tal-fehmiet u d-dritt li dawn jigu espressi
liberament. Madankollu, id-demokrazija partecipattiva mhijiex rimedju ghal kollox. Is-socjetajiet demokratici jiffacc¢jaw firxa
wiesgha ta’ sfidi, li jehtiegu metodi differenti ta’ partecipazzjoni. Il-governanza demokratika ghalhekk tehtieg l-uzu ta’
mekkanizmi differenti ghal skopijiet differenti, biex jittieched vantagg mis-sahhiet u d-dghufijiet taghhom.

Irridu nfittxu b'mod kollettiv bilan¢ ¢did bejn id-demokrazija rapprezentattiva, id-demokrazija partecipattiva,
u d-demokrazija diretta.

Il-konkluzjonijiet tal-Konferenza dwar il-Futur tal-Ewropa dwar id-demokrazija Ewropea tad-9 ta’ Mejju 2022,
specifikament il-proposti 36 u 39, jistabbilixxu l-objettivi 1i tizdied il-partecipazzjoni ta¢-c¢ittadini u jissahhu
lHstrutturi ghad-demokrazija partecipattiva u l-azzjonijiet deliberattivi. Fid-dawl tar-rizultati tal-Konferenza dwar
il-Futur tal-Ewropa u r-rwol importanti li diga ghandu -Kumitat Ekonomiku u So¢jali Ewropew (KESE), il-KESE jixtieq
jiddeskrivi diversi ghazliet li jistghu jipprovdu pjan iddettaljat ghal riformi istituzzjonali biex jaqdu bl-ahjar mod I-ghanijiet
tal-KESE.

Fdan l-isfond, u abbazi tal-Granet tas-So¢jeta Civili 2023, il-Kumitat Ekonomiku u Soéjali Ewropew (KESE):

1. jappella ghall-implimentazzjoni effettiva tal-Artikolu 11 tat-TUE, inkluza strategija Ewropea ghas-so¢jeta civili
u Statut Ewropew tal-Assocjazzjonijiet biex jigu konnessi elementi kostitwenti differenti ghal spazju verament inkluziv u li
jaghti s-setgha, sabiex jiggedded l-involviment u jigi implimentat djalogu ¢ivili strutturat fl-istituzzjonijiet kollha tal-UE,
inkluz billi s-socjeta ¢ivili organizzata tigi mistiedna, b’'mod partikolari, ghal Summits So¢jali u konferenzi ta’ livell gholi.
Jekk is-settur tas-socjeta civili jrid ikollu involviment aktar sinifikanti u wiesa’, ir-rizorsi huma importanti wkoll. Huma
mehtiega opportunitajiet ta’ finanzjament ahjar u ogfsa ta’ politika gusti u trasparenti ghall-organizzazzjonijiet tas-so¢jeta
¢ivili, inkluza l-protezzjoni transfruntiera, biex jibnu l-kapacita u r-reziljenza ghall-organizzazzjonijiet tas-socjeta c¢ivili
kollha, inkluzi l-organizzazzjonijiet taz-zghazagh, I-ekonomija so¢jali u s-settur tal-volontarjat, kif ukoll l-a¢cess ghal rizorsi
flessibbli u sostenibbli, kemm jekk privati kif ukoll jekk pubblici;

2. jenfasizza l-htiega li jissahhah ir-rwol ewlieni tas-so¢jeta c¢ivili organizzata u tal-imsichba socjali fl-appogg
ghad-demokrazija deliberattiva, li tikkomplementa d-demokrazija rapprezentattiva, biex jissahhah aktar id-djalogu ¢ivili
fl-Istati Membri kollha u fil-livell tal-UE. Is-sahha u s-setgha tad-demokraziji Ewropej huma bbazati fuq kooperazzjoni
solida u fuq skala wiesgha bejn I-UE u I-Istati Membri taghha, li ghandha tghin biex tinbena l-kapacita
tal-organizzazzjonijiet tas-socjeta Civili, peress li organizzazzjonijiet tas-so¢jeta ¢ivili indipendenti huma “gwardjani tal-gid
komuni”, bi rwol centrali fl-identifikazzjoni ta’ soluzzjonijiet sostenibbli, il-promozzjoni ta’ innovazzjonijiet so¢jetali
u |-bini ta’ fidu¢ja reciproka fi hdan is-socjetajiet. L-organizzazzjonijiet tas-so¢jeta civili jghinu wkoll biex jigu identifikati
l-processi, jipprovdu gharfien espert biex tizdied id-diversita tad-dibattiti, u jiffacilitaw id-demokrazija partecipattiva kif
stabbilit fit-Trattati;

3. jappella ghal approce olistiku u kooperattiv dwar l-edukazzjoni u t-tahrig biex jigu ffac¢jati l-isfidi attwali. Politika
Ewropea ghall-hiliet ghandha titfassal flimkien mal-organizzazzjonijiet tas-so¢jeta ¢ivili u l-imsiehba so¢jali, li ghandhom
kapital politiku, gharfien konkret u fehim tal-htigijiet u n-nuqqasijiet attwali; fdal-kuntest jitlob 1i 1-2025 tigi ddezinjata
bhala s-Sena Ewropea tal-Voluntieri, peress li s-settur ghandu rwol ewlieni fl-izvilupp tal-hiliet informali

4. jenfasizza li I-kompetenzi trasversali huma s-sinsla vera ta’ demokrazija partecipattiva u deliberattiva: il-kooperaz-
zjoni, il-hsieb kritiku, is-soluzzjoni tal-problemi, il-gestjoni demokratika u kollettiva, ir-rizoluzzjoni tal-kunflitti,
l-edukazzjoni c¢ivika u Illitterizmu medjatiku. Dawn il-kompetenzi huma centrali ghall-glieda kontra x-xejriet
antidemokratici, ghall-promozzjoni tal-valuri Ewropej u biex jinghelbu d-distakki so¢joekonomici u politici attwali
u, fl-istess hin, l-organizzazzjonijiet tas-socjeta ¢ivili u l-imsiehba so¢jali jinghataw is-setgha li jfasslu politiki b’'mod kongunt
permezz ta’ mezzi konsultattivi jew partecipattivi biex jinkisbu r-responsabbilta, it-trasparenza u ¢-¢ittadinanza attiva;

5. huwa impenjat li jghin fl-izvilupp ulterjuri ta’ ghodod biex tissahhah id-demokrazija partecipattiva u deliberattiva,
bhall-Inizjattiva tac-Cittadini Ewropej u 1-Konsultazzjonijiet Pubbli¢ci Online tal-UE, li jehtieg li jkunu kompletament
accessibbli u kkomunikati lill-pubbliku generali;

6. jenfasizza l-importanza tal-elezzjonijiet Ewropej tal-2024 u tar-rwol krucjali tal-organizzazzjonijiet tas-so¢jeta c¢ivili
fl-inkoraggiment tal-partecipazzjoni tal-votanti u s-sentiment pro-Ewropew, kif ukoll fil-glieda kontra l-astensjoni
u d-dizinformazzjoni. II-KESE jistieden lill-familji politi¢i Ewropej biex jenfasizzaw, fil-manifesti elettorali taghhom, ir-rwol
tal-organizzazzjonijiet tas-socjeta civili fit-tishih tal-hajja demokratika;

7. itenni r-rieda tieghu, flimkien ma’ organizzazzjonijiet usa’ tas-so¢jeta civili u l-istituzzjonijiet tal-UE, li jagixxi bhala
medjatur biex jiddibatti I-progett Ewropew mac-¢ittadini, li jmur lil hinn minn dawk li diga huma konvinti, u li jilhaghom
fil-komunitajiet, it-territorji, il-bliet u l-irhula taghhom. Ghalhekk huwa vitali li jinholqu l-possibbiltajiet ghall-partecipaz-
zjoni fdibattiti pubblic¢i u li titrawwem kultura ta’ partecipazzjoni fil-livelli kollha;

8. I-Kummissjoni ghandha tipprevedi, fl-organizzazzjoni taghha, ghal persuni ta’ kuntatt responsabbli ghad-djalogu
¢ivili. Ghandha tahdem ukoll mal-Istati Membri biex issahhah l-istrutturi tad-djalogu ¢ivili u tappoggja 1-holgien taghhom
fejn ghadhom ma jezistux, billi jigu sfruttati I-fondi Ewropej. Din l-inizjattiva tissensibilizza u ttejjeb il-kwalita tad-djalogu
¢ivili, u b’hekk tghin lill-Kummissjoni u lill-Istati Membri jithmu ahjar il-benefic¢ji li djalogu ¢ivili li jiffunzjona tajjeb jista’
jgib ghat-tfassil tal-politika. Barra minn hekk, id-djalogu ¢ivili jissahhah permezz ta’ attivitajiet ta’ ricerka u monitoragg, li
jwasslu ghall-identifikazzjoni u l-kondivizjoni tal-ahjar prattiki;

9.  jenfasizza fdan ir-rigward li l-involviment taz-zghazagh u tal-organizzazzjonijiet taz-zghazagh huwa partikolarment
importanti fil-mobilizzazzjoni tal-votanti li ged jivvutaw ghall-ewwel darba u tal-votanti zghazagh. Sabiex tinkiseb
rapprezentanza shiha, huwa mehtieg li jigu appoggjati soluzzjonijiet li jippermettu involviment wiesa’ u jrawmu
l-ugwaljanza tal-opportunitajiet fdan ir-rigward. Jehtieg li jintlahqu dawk li huma l-aktar il boghod mic¢-centri tat-tehid
tad-decizjonijiet u li jsiru diskussjonijiet maghhom. Partecipazzjoni akbar fil-livell lokali tidher li hija necessita;

10.  barra minn hekk, jistieden lill-Parlament Ewropew, lill-Kunsill Ewropew u lill-Istati Membri jemendaw l-Att Elettorali
tal-1976 bhala kwistjoni ta’ urgenza, biex jiccaraw il-principji tal-universalita, tad-direttezza u tas-segretezza
tal-elezzjonijiet. Dan jippermetti l-implimentazzjoni ta’ standards fl-UE kollha, u b’hekk jiggarantixxi d-drittijiet tal-vot
ghall-persuni b'dizabilita.

Abbazi tar-rakkomandazzjonijiet ta’ hawn fuq u tal-Konferenza dwar il-Futur tal-Ewropa, il-KESE:

11.  iqis il-Protokoll iffirmat recentement dwar il-kooperazzjoni mal-Kummissjoni Ewropea (27 ta’ Ottubru 2022) bhala
impenn politiku mgedded biex jikkontribwixxi ghall-agenda politika Ewropea u ghall-ghan, l-objettivi (') u l-aspirazzjonijiet
ewlenin tal-Ewropa, jigifieri l-kisba ta’ Unjoni Ewropea li tkun kompetittiva, ekonomikament prospera, so¢jalment inkluziva
u ambjentalment sostenibbli, u fl-istess hin jigi zgurat li t-tranzizzjoni ghan-newtralita klimatika, id-digitalizzazzjoni
u t-tibdil demografiku jkunu so¢jalment ekwi u gusti, u li I-Patt Ekologiku Ewropew u d-Decennju Digitali tal-2030 jirnexxu
ghall-Ewropej kollha. L-Unjoni Ewropea trid tkun iggwidata wkoll mill-Pilastru Ewropew tad-Drittijiet Soc¢jali u minn
Agenda tal-Kompetittivita, il-pjani direzzjonali politici li jizguraw li hadd ma jithalla jibqa’ lura;

12.  jinsab lest — u, issa aktar minn qatt qabel, ghandu l-legittimita — li jagixxi bhala ¢entru ewlieni ghall-partecipazzjoni
tac-cittadini u tas-so¢jeta civili organizzata, inkluzi panels futuri ta¢-cittadini. Ir-rwol ta’ centru bhal dan ikun li
jimmultiplika l-effett tal-konsultazzjonijiet tac-¢ittadini li ghaddejjin bhalissa, organizzati mill-Kummissjoni Ewropea
u istituzzjonijiet ohra, kif ukoll li jigbor b'mod sistematiku feedback mis-so¢jeta ¢ivili organizzata Ewropea dwar
il-prijoritajiet u l-politiki ewlenin kollha tal-agenda politika Ewropea. Dan se jghin biex tissahhah il-fidu¢ja pubblika
fil-progett tal-UE u fl-istituzzjonijiet taghha billi jaghti lic-¢ittadini rwol effettiv fit-tehid ta’ decizjonijiet pubblici. II-KESE
jkun ospitant biex jiggwida, jissorvelja, ifassal, jorganizza, imexxi, u jiffacilita I-processi deliberattivi bl-ghajnuna ta’ esperti
esterni u rapprezentanti tal-organizzazzjonijiet tas-socjeta ¢ivili. Din l-offerta tibni, b'mod partikolari, fuq ir-rapport finali
tal-Konferenza dwar il-Futur tal-Ewropa tad-9 ta’ Mejju 2022 li jitlob b'mod esplicitu li “jissahhah ir-rwol istituzzjonali
tal-Kumitat u jinghata s-setgha bhala facilitatur u garanti ta’ attivitajiet ta’ demokrazija partecipattiva bhad-djalogu strutturat
mal-organizzazzjonijiet tas-so¢jeta civili u l-panels tac-cittadini”. Fdan il-kuntest, ir-rakkomandazzjonijiet tal-Opinjonijiet
fuq inizjattiva proprja tal-KESE u l-Opinjonijiet esploratorji tieghu mitlubin mill-Kummissjoni ghandhom jigu riveduti
permezz ta’ evalwazzjonijiet tal-politiki tal-UE, fejn rilevanti;

13.  huwa tal-fehma li [-panels tac-cittadini u l-konsultazzjonijiet tal-organizzazzjonijiet tas-so¢jeta civili jistghu jiffukaw
fuq it-tfassil tal-agenda, bhat-thejjija tal-programm ta’ hidma tal-Kummissjoni, jew jistghu jkunu marbuta mac-¢iklu tal-hajja
tal-prijoritajiet legizlattivi ewlenin. Il-kontribut tac-¢ittadini jista’ jkun l-aktar utli fil-fazi prelegizlattiva, biex jigi deliberat
u jsiru rakkomandazzjonijiet qabel certi proposti (legizlattivi) ewlenin. Ghal dan l-ghan, jistghu jsiru konsultazzjonijiet
mal-panels ta¢-¢ittadini u mal-organizzazzjonijiet tas-socjeta ¢ivili abbazi ta’ pjan direzzjonali u skeda ta’ Zmien annwali,
stabbiliti mill-KESE fkooperazzjoni mal-istituzzjonijiet Ewropej. Dan jista’ jinkludi talbiet specifici mill-Kummissjoni
Ewropea, il-Parlament Ewropew jew il-Kunsill tal-Unjoni Ewropea, mill-KESE nnifsu fuq inizjattiva tieghu stess, jew fuq
l-inizjattiva tal-organizzazzjoni msiehba tieghu, il-Kumitat Ewropew tar-Regjuni;

14.  itenni li ¢-¢iklu ta’ attivita jista’ jibda bid-diskors dwar I-Istat tal-Unjoni u d-dikjarazzjoni ta’ intenzjoni, bi thejjija
ghall-programm ta’ hidma annwali tal-Kummissjoni Ewropea ghas-sena ta’ wara. Il-konsultazzjonijiet isiru matul l-ewwel
nofs tas-sena ta’ wara;

(") L-Artikoli 2 u 3 tat-Trattat dwar -Unjoni Ewropea.

15.  bhala komplement ghall-ghodod biex jissahhah l-istat tad-dritt, se jkompli jipproponi lil istituzzjonijiet ohra tal-UE
l-istabbiliment ta’ Forum annwali tal-UE dwar id-Drittijiet Fundamentali, id-Drittijiet tal-Bniedem u l-Istat tad-Dritt. Dan
il-Forum se jtejjeb il-monitoragg billi jippermetti lil dawk li jiehdu d-decizjonijiet fI-UE jircievu twissija bikrija mis-socjeta
¢ivili organizzata u mill-organizzazzjonijiet lokali mill-Istati Membri kollha tal-UE, fir-rigward tal-applikazzjoni shiha
u trasparenti tal-Artikolu 2 tat-TUE. Barra minn hekk, il-Kumitat jistieden lill-Kummissjoni Ewropea tinkludi kapitolu dwar
is-so¢jeta civili fir-revizjoni li jmiss tal-Pjan ta’ Azzjoni ghad-Demokrazija Ewropea. II-KESE se jagqdi wkoll rwol importanti
fil-monitoragg tal-processi ta’ adezjoni tal-pajjizi kandidati u jiffacilita diskussjoni sinifikanti mal-partijiet involuti biex jigi
zgurat li l-valuri Ewropej jigu rispettati, inkluzi dawk li jaffettwaw il-minoranzi nazzjonali u etnici;

16.  se jniedi Gimgha Ewropea tas-So¢jeta Civili, biex isahhah ir-rwol tieghu bhala d-Dar tas-So¢jeta Civili Ewropea
u jwessa’ lfirxa tal-inizjattivi ewlenin tieghu, bhall-Granet tas-So¢jeta Civili, Jum I-ICE, L-Ewropa Tieghek, Lehnek
u I-Premju ghas-So¢jeta Civili. Din l-inizjattiva se tlaqqa’ flimkien atturi ewlenin fl-organizzazzjonijiet tas-so¢jeta ¢ivili
Ewropej u nazzjonali, u tipprovdi forum ghal djalogu dwar kwistjonijiet li huma ta’ thassib ghall-partijiet interessati
tas-so¢jeta civili fil-livell Ewropew. II-KESE se jfittex li jsahhah l-attivita fil-livell lokali sabiex jilhaq kemm jista’ jkun lil dawk
li ghandhom opportunitajiet limitati biex jiehdu sehem fdibattiti dwar kwistjonijiet Ewropej u biex jizgura li l-vucijiet
taghhom jitgiesu fil-processi tat-tehid tad-decizjonijiet.

Brussell, it-23 ta’ Marzu 2023.
Christa SCHWENG

1I-President
tal-Kumitat Ekonomiku u Socjali Ewropew

